Arddangosyn A
**Dylid defnyddio’r fersiwn Saesneg o’r daflen yma er mwyn canfod y ffynonellau gwreiddiol ar y Wé.
Wrth ymchwilio i feichiogrwydd ymysg merched yn eu harddegau yng Nghymru gwelais y bu tua 170 o enedigaethau i ferched a feichiogodd dan 16 oed (h.y. beichiogi dan oed) yn 2009. Cafodd 210 beichiogrwydd arall eu herthylu. Mae’r nifer beichiogi dan oed yn is nag yr oedd ddegawd yn ôl (390 o’i gymharu â 540), ac mae’r gostyngiad mwyaf wedi bod yn y genedigaethau yn hytrach na’r erthyliadau. Mae’r gyfradd beichiogi dan oed ar ei huchaf yn Rhondda Cynon Taf a Merthyr Tudful – tua 12 o bob 1,000 – o’i chymharu â 6 o bob 1,000 yn Sir Gaerfyrddin a Phowys.
Gwelais hefyd fod 34 o bob 1,000 o ferched wedi beichiogi dan 18 oed yn 2011, o’u cymharu â thua 45 o bob 1,000 yn 2001. Bu’r gostyngiad mwyaf yng Nghymru ym Mlaenau Gwent – gostyngiad 32%. Dywedodd Coleg Brenhinol y Bydwragedd fod gwell addysg rhyw a’r ffaith bod dulliau atal cenhedlu ar gael yn fwy eang wedi helpu. Gostyngodd cyfraddau beichiogrwydd ymysg merched yn eu harddegau yn Lloegr dros 27% yn yr un cyfnod.
Mae cyfraddau erthylu hefyd wedi gostwng yn y 10 mlynedd diwethaf.
MAE ffigurau wedi datgelu bod lefelau beichiogrwydd ymysg merched yn eu harddegau yn Rhondda Cynon Taf ymysg yr uchaf yng Nghymru. Mae ystadegau’n dangos y bu 56.7 beichiogrwydd i bob 1,000 o ferched yn y fwrdeistref sirol – ail agos i Ferthyr Tudful, lle bu 66.4. Mae’r lefelau’n ymddangos mewn tabl cynghrair damniol sy’n dangos mai yng Nghymoedd y De mae niferoedd uchaf beichiogrwydd ymysg merched yn eu harddegau yng Nghymru, a cheir pryderon bod mwy a mwy’n defnyddio erthyliadau fel ffordd o atal cenhedlu. Yn 2008, cafodd 57% o bob beichiogrwydd ymysg merched dan 16 eu herthylu – i fyny o 53% yn 2007.
Roedd hyn yn cymharu â 44.3% ymysg merched dan 18 a 38% ymysg merched dan 20.

